
   Ан ултала

   Аркадий Русаков | Сăвă

   Ан ыраттар ман чĕрене,

Йăл-йăл кулса эс теприне.

Кулсан та кул ман умра мар —

Пулман чух эпĕ юнашар.

Ан пăлхантарччĕ ман чуна,

Вылянтарса ал-уруна

Эс урăх каччă умĕнче:

Виç çыншăн хĕсĕк-çке тĕнче.

Ан тĕрĕсле ман тӳсĕме!

Пултараймастăп эп темме

Чăтма çын икĕ питлине,

Куçне ун-кун вылятнине.

Юратмасан та эс, кала

Тĕрĕссине. Ан ултала!

Пулсан та йӳçĕ чăн сăмах,

Лăпланăп-ха кайран хамах.

Чул пек хытарăп эп чуна,

Нихçан çиленмĕп каччуна.

Ултав çеç кирлĕ мар пире,

Ыратсан та хĕрӳ чĕре.

  